
Врз основа на член 36 став 1 точка 9 од Законот за локална самоуправа 

(„Службен весник на РМ“ бр.5/02) и член 21 став 1 точка 11 од Статутот на 

Општина Македонски Брод („Службен гласник на Општина Македонски Брод“ бр. 

2/03...4/17-пречистен текст), Советот на Општина Македонски Брод на седницата 

одржана на ден 30 март 2020 година го донесе следниот 

 

 

 
 

З А К Л У Ч О К 
 

за усвојување на Годишен извештај за работа на ТППЕ за 2019 година и 

Програма за работа за 2020 година на Општина Македонски Брод 

 
 
 

1.Советот на Општина Македонски Брод ги усвои Годишниот извештај за работа на 

ТППЕ за 2019 година и Програмата за работа за 2020 година на Општина 

Македонски Брод. 

 

2.Заклучокот влегува во сила наредниот ден од денот на објавување во Службен 

гласник на општина Македонски Брод. 

 

 

 
 

 
 
Бр. 18 -277/3                          

30.03.2020 година        Совет на општина М.Брод 
Македонски Брод      П р е т с е д а т е л, 
                                    Бране Јованоски с.р. 

Врз основа на член 50, став 1, точка 3 од Законот за локална самоуправа („Службен 

весник на РМ“ бр.5/02) и член 37 став 1 од Статутот на Општина Македонски Брод („Службен 

гласник на Општина Македонски Брод“ бр.2/03, 1/06, 1/11, 11/14, 1/15 и 4/17 – пречистен текст), 

Градоначалникот на Општина Македонски Брод донесува 

 

 

 

З А К Л У Ч О К 

за објавување на Заклучок за усвојување на Годишен извештај за работа на ТППЕ за 2019 

година и Програма за работа за 2020 година на Општина Македонски Брод 

 

 

 Се објавува Заклучок за усвојување на Годишен извештај за работа на ТППЕ за 2019 

година и Програма за работа за 2020 година на Општина Македонски Брод, што Советот на 

Општина Македонски Брод ја донесе на 34- седница одржана на ден 30.03.2020 година. 

 

 

 

Бр. 08 – 277/ 6 

02.04.2020 година 

                Општина Македонски Брод  

                  Градоначалник 

              Живко Силјаноски с.р. 

Врз основа на член 158 став 1 и став 2 од Законот за правда за децата („Службен 

весник на РМ''бр.148/13, 152/19 и 275/19), член 36 став 1 точка 15 од Законот за локалната 

самоуправа („Службен весник на РМ'' бр.5/02) и член 21 став 1 точка 11 од Статутот на 

Општина Македонски Брод („Службен гласник на Општина Македонски Брод“ бр.2/03, 

1/06, 1/11, 11/14, 1/15 и 4/17 - пречистен текст), Советот на Општина Македонски Брод на 

34 та седница одржана на ден 30.03.2020 година, донесе 

 

 

О Д Л У К А 

ЗА ФОРМИРАЊЕ НА СОВЕТ ЗА ПРЕВЕНЦИЈА НА ДЕТСКО ПРЕСТАПНИШТВО 

НА ОПШТИНА МАКЕДОНСКИ БРОД 

 

Член 1 

Со оваа Одлука се формира Совет за превенција на детско престапништво на 

Општина Македонски Брод. 

 

Член 2 

  Советот за превенција на детско престапништво на Општина Македонски Брод  

совет брои 5 члена, со мандат од 5 години и право на повторен избор. 

 

Член 3 

За членови на Совет за превенција на детско престапништво на Општина 

Македонски Брод, се именуваат: 

 

 Викторија Димоска, претставник од ОВР Македонски Брод; 

 Алкесандар Богатиноски, претставник од ЈУ ''Меѓуопштински центар за 

социјална работа Македонски Брод''; 

 Драгиша Миленкоски, претставник од Советот на родители во ООУ ''Климент 

Охридски'' Македонски Брод; 

 Силвана Новеска, претставник од Советот на родители во СОУ „Наум 

Охридски'' Македонски Брод; 

 Тамара Анѓелкоска, претставник од Унијата на средношколци; 

 

Член 4 

Членовите на Совет за превенција на детско престапништво на Општина Македонски 

Брод, од своите редови избираат претседател, со мандат од 2 (две) години, со право на 

повторен избор. 

Член 5 

Совет за превенција на детско престапништво на Општина Македонски Брод, 

донесува годишна програма за својата работа, која ја усвојува Советот на Општина 

Македонски Брод. 

 

Член 6 

Совет за превенција на детско престапништво на Општина Македонски Брод, 

донесува Деловник за својата работа. 

Член 7 

Совет за превенција на детско престапништво на Општина Македонски Брод, врши 

работи за следење на состојбите, покренува иницијативи за нивно подобрување и развива 

програми за вклучување на локалната заедница во превенција на детското престапништво 

и третманот на деца сторители на дејствија, што со закон се предвидени како кривични 

дела и прекршоци. 

Член 8 

За својата работа, Совет за превенција на детско престапништво на Општина 

Македонски Брод, најмалку еднаш годишно го известува Советот на Општина Македонски 

Брод и Државниот совет за превенција на детско престапништво. 

 

Член 9 

Оваа одлука влегува во сила осмиот ден од денот на објавувањето во „Службен 

гласник на Општина Македонски Брод“, од кога престанува да важи Одлуката за  

формирање на Совет за превенција на детско престапништво на Општина Македонски 

Брод, број 18-829/15 од 22.11.2015 година („Службен гласник на Општина Македонски 

Брод“ број 10/2015“). 

 

 

 

 

 

 

 

 

 

Број 18-277/4                                                                Совет на Општина Македонски Брод 

30.03.2020 година                                                                                Претседател 

                                                                                                         Бране Јованоски с.р. 

Врз основа на член 50, став 1, точка 3 од Законот за локална самоуправа („Службен 

весник на РМ“ бр.5/02) и член 37 став 1 од Статутот на Општина Македонски Брод („Службен 

гласник на Општина Македонски Брод“ бр.2/03, 1/06, 1/11, 11/14, 1/15 и 4/17 – пречистен текст), 

Градоначалникот на Општина Македонски Брод донесува 

 

 

 

З А К Л У Ч О К 

за објавување на Одлука за формирање на Совет за превенција на детско 

престапништво на Општина Македонски Брод 

 

 

 Се објавува Одлука за формирање на Совет за превенција на детско престапништво на 

Општина Македонски Брод, што Советот на Општина Македонски Брод ја донесе на 34- 

седница одржана на ден 30.03.2020 година. 

 

 

 

 

Бр. 08 – 277/ 6 

02.04.2020 година 

                Општина Македонски Брод  

                     Градоначалник 

                            Живко Силјаноски с.р. 

Врз основа на член 14 став 2 од Законот за заштита на населението од заразни 

болести („Службен весник на РМ“ бр.66/04, 139/08, 99/09, 149/14, 150/15 и 37/16), член 36 

од Законот за локална самоуправа (,,Службен весник на РМ” бр. 5/02) и член 15 точка 4 од 

Статутот на Општина Македонски Брод („Службен гласник на Општина Македонски 

Брод“ бр.02/03….04/17), Советот на Општина Македонски Брод на 34-та седница одржана 

на ден 30 март 2020 година ја донесе следната: 

 

 

П Р О Г Р А М А 

ЗА СПРОВЕДУВАЊЕ НА ОПШТИТЕ МЕРКИ ЗА ЗАШТИТА НА 

НАСЕЛЕНИЕТО ОД ЗАРАЗНИ БОЛЕСТИ ВО 2020 ГОДИНА 
 

1.ВОВЕД 

 

Програмата за спроведување на општи мерки за заштита на населението од заразни 

болести е во согласност со член 14 став 2 од Законот за заштита на населението од заразни 

болести („Службен весник на РМ“ бр.66/04, 139/08, 99/09, 149/14, 150/15 и 37/16). 

 Заштитата на населението од заразни болести претставува организирана 

општествена активност со цел да се спречи појавата или да се намали, отстрани или 

искорени ширењето на заразни болести. 

За заштита од заразни болести се спроведува епидемиолошки надзор и се 

применуваат општи и посебни мерки. По потреба се спроведуваат и вонредни мерки.  

 

2.ОПШТИ МЕРКИ 

 

Општите мерки за заштита од заразни болести ги програмираат и планираат 

општините, на предлог на Центрите за јавно здравје. За заштита на населението од заразни 

болести во општина Македонски Брод, во 2020 година, ќе се спроведат следниве општи 

мерки: 

 

1.Обезбедување на безбедна вода за пиење и контрола над исправноста на водата и 

објектите за водоснабдување; 

 

2.Отстранување на отпадни води и друг вид тврд и течен отпад на начин кој ќе 

оневозможи загадување на човековата околина; 

 

3.Отстранување на цврстиот отпад, на отпад од вишок на земјоделски производи и 

отпадните води, на начин кој ќе овозможи заштита на човековата околина од загадување; 

 

4.Превентивно-промотивни активности за унапредување на здравјето на населението. 

 

5.Вршење на превентивна дезинфекција, дезинсекција и дератизација и други хигиено - 

технички мерки во населени места и други јавни површини; 

3.АКТИВНОСТ И ДИНАМИКА 

 

Со Програмата за спроведување на општи мерки за заштита на населението од 

заразни болести се утврдуваат активностите, извршителите, роковите и изворите на 

финансиски средства за спроведување на општите мерки во спречувањето и сузбивањето 

на заразните и други заболувања на територијата на Општина Македонски Брод. 

 

3.1.Обезбедување на безбедна вода за пиење и контрола над исправноста на водата и 

објектите за водоснабдување  

 

ЦЕЛ 

 

Снабдување на населението со безбедна вода за пиење согласно Правилникот за 

безбедност на вода (член 25), според кој ако се утврди дека водата не е безбедна за пиење, 

ЈП Водовод и канализација треба: 

● Да го прекине или ограничи испорачувањето на водата; 

● Поставување натпис Водата не е за пиење; 

● Да ги извести потрошувачите и да им даде соодветни препораки; 

● Да ја детектира причината за загадувањето, во соработка со надлежните институции; 

● Да спроведе итни мерки за одстранување на загадувањето; 

● Доколку прекинот во испорачување на вода е подолг од 24 часа, ЈП Водовод и 

канализација треба да обезбеди снабдување на населението со вода на друг начин. 

 

Безбедна вода за пиење е вода која не содржи микроорганизми, паразити и нивни 

развојни форми во број кој претставува опасност по здравјето на луѓето како и вода која 

не содржи супстанции во концентрации кои сами или заедно со други супстанци 

претставуваат опaсност по здравјето на луѓето.  

За да водата биде безбeдна за пиење и да не содржи материи кои се штетни за 

здравјето на луѓето ЈП Водовод и канализација потребно е да врши соодветна 

дезинфекција и испитување според Правилникот за безбедност на вода и тоа:  

- Дезинфекција и чистење на бунари, каптажи, резервоари за вода, водоводна 

мрежа и други објекти и постројки на јавен водовод (се врши најмалку еднаш годишно, а 

во случај на елементарни непогоди почесто), сите бунари на вода како и сите 

водоснабдителни објекти треба да бидат заштитени од случајно или намерно загадување и 

загрозување на безбедноста на водата за пиење.  

- Методологија за испитување на водата за пиење предвидува анализа на 

репрезентативен број на мостри на водата за пиење од :  

 

 

 

– земање на мостри на однапред утврдена локација, 24 

пати годишно (2 пати месечно) временски просторно рамномерно распоредени при што 

треба да се води грижа да бидат опфатени сите значајни објекти кои имаат поголем број 

корисници како што се училиштата, амбуланти и други објекти  

Во Општина Македонски Брод има 52 населени места.Дел од населението во 

Општина Македонски Брод, со чиста вода за пиење се снабдува преку регионалниот  

водовод „Студенчица“, дел од локални водоводи и бунари.Хлорирањето на водата се врши 

постојано на дневна основа. Анализи на водата се вршат секој месец од страна на ЦЈЗ 

Прилеп. 

Извештаи за исправноста на водата се изготвуваат месечно од страна на ЦЈЗ 

Прилеп и се доставуваат до ЈП Водовод и канализација Македонски Брод. За исправноста 

на водата што доаѓа од регионалниот водовод „Студенчица“, извештај доставуваат од ЈПВ 

Студенчица – Кичево, еднаш несечно. 

Финансиски средства за спроведување на оваа мерка и цел ќе бидат обезбедени од 

Буџетот на ЈП Водовод и канализација. 

 

3.2. Отстранување на отпадни води и друг вид тврд и течен отпад на начин кој ќе 

оневозможи загадување на човековата околина 

 

ЦЕЛ 

 

●Заштита на населението и на животната средина со отстранување на отпадните води, 

согласно законските прописи. 

●Собирањето на комуналниот смет од домаѓинствата за обезбедување на здрава и чиста 

животна средина. 

●Заштита на вработените во Јавните комунални претпријатија, кои во својата работа се 

изложени на опасност заради контакт со отпадни води и комунален смет, со што би се 

спречило првенствено настанување, а потоа и ширење на заразни болести. 

 

Отстранување на комунален смет е уште една превентивна дејност за спречување 

на појава и ширење на заразни болести. Собирање и транспортирање на комуналниот смет 

од домаќинствата врши ЈКП Комунална хигиена во градот Македонски Брод и во пет 

населени места во општината. Во градот, комуналниот отпад се собира еднаш неделно и 

два пати месечно во петте населени места на општината, согласно Програмата за работа 

на ЈКП. 

Собраниот комунален отпад од домаќинствата и од стопанските објекти со 

специјални возила прилагодени за таа намена се транспортира и депонира на санитарната 

депонија Барбарас.  

Oрганизираното отстранување на отпадни води го врши Јавното претпријатие 

„Водовод и канализација“ Македонски Брод. Во градот Македонски Брод  

прочистувањето на отпадните води го врши Пречистителна станица. Пречистителната 

станица за третман на отпадни води е со проектиран капацитет до 5000е.ж. Капацитетот  

за прочистување на отпадни води е максимум 15л/с. Процесот на обработка на отпадните 

води се одвива во две фази механички и биолошки.  

Населените места во Општина Македонски Брод не се целосно покриени со 

канализациска мрежа (фекална и атмосферска) и затоа за одредени канализациони мрежи 

се грижи Јавното претпријатие „Водовод и канализација“, а за оние кои не се под 

надлежност на ЈП, се грижат МЗ од населените места од несовесното користење на 

канализацијата од граѓаните. 

Вработените во ЈКП Комунална хигиена кои во својата работа се изложени на 

опасност заради контакт со отпад вршат редовни систематски прегледи и задолжителна 

вакцинација од заразни болести.  

 Финансиски средства за собирање на комуналниот смет од домаќинства се обезбедуваат 

од наплата на комунален смет и други извори на финансиски средства за одржување на 

јавната чистота на територија на општината. 

 

3.3. Обезбедување санитарно – технички и хигиенски услови во јавни објекти и 

предучилишни и училишни установи 

 

ЦЕЛ 

 

●Одржување на беспрекорни хигиенски услови со цел спречување на настанување и 

ширење на заразни болести. 
За постигнувањето на оваа цел потребно е: 

✓Постојано одржување на хигиената во работните простории.  

✓ Постојано одржување на хигиена со дезинфекција во санитарните јазли.  

✓Течен сапун во тоалетите.  

✓ Замена (каде што има потреба) на чучавци со WC школки.  

✓Зголемување на бројот на хигиеничари.  

Финансиски средства за оваа цел ќе се обезбедат од училиштата од сопствени буџети. 

● Следење на здравствената состојба на вработените во јавните установи со цел 

исклучување на опасноста од пренесување на заразни заболувања на најранливата група – 

децата. 

● Создавање здрави поколенија преку континуирано следење на здравствената состојба на 

учениците и нивна имунизација согласно Правилникот за задолжителна имунизација. 

●Задолжителна превентивна дезинфекција, дезинсекција и дератизација во 

предучилишните и училишните установи од овластена установа за ДДД, а со цел 

создавање на безбедна средина. 

 

Децата и учениците се најосетливата категорија на население. За заштита на 

нивниот интегритет, а особено од заразна жолтица и други цревни заболувања се вршат и 

редовните контроли на училишните и предучилишните установи од страна на санитарниот 

и здравствен инспектор и лекарите од Центарот за јавно здравје. Врз основа на теренските 

увиди сите училишта и градинки добиваат извештај за најдената состојба, со предлог 

мерки за подобрување доколку е потребно. Секоја година пред почетокот на учебната 

година се изведува ДДД во училшните простории и предучилишните установи а по 

потреба и во текот на учебната година. 

На територијата на Општина Македонски Брод има едно средно, едно основно 

училиште во чии рамки има седум подрачни училишта и една детска градинка. Средното 

општинско училиште има 96 ученици и 41 вработен. Бројот на ученици во основното 

општинско училиште „Св.Климент Охридски“ заедно со подрачните училишта е 481 

ученик, а бројот на вработени во училиштето е 90. Во училиштата формирана е Комисија 

за следење на заразни заболувања и има назначено  контакт лице за таа цел. Во досието на 

секое прикрепено дете е доставена потврда за вакциналниот статус.  

Вршењето на здравствени прегледи на вработените во гореспоменатите училишта е 

согласно законските прописи.  

Во училиштата на територијата на Општина Македонски Брод задолжителна е 

превентивна дезинфекција, дезинсекција и дератизација два пати годишно.  

За систематски прегледи и вакцинациите на учениците надлежен е Здравствениот 

дом Македонски Брод, а се вршат според однапред изготвен распоред на амбулантата по 

што училиштата благовремено се известуваат за распоредот и термините.  

По добивањето на известувањето училиштата се обврзани да ги превземат 

потребните активности. За таа цел училиштата имаат назначено лице кое по 

известувањето од надлежната здравствена установа пристапува кон активности за 

спроведување на истата.  

Систематските прегледи се извршуваат во прво, трето, петто и седмо одделение, а 

точните термини за систематските прегледи и вакцинацијата се определуваат 

дополнително.  

Финансиски средства за оваа цел не се потребни. 

 

  Во ЈУ Детска градинка „7-ми Септември“ има вкупно 93 деца и 24 вработени. 

Установата нема формирано Комисија за следење на заразните болести. Оваа задача ја 

извршува директорот на установата. Во досието на секое дете постои Потврда за 

вакцинален статус кој е задолжителен  поднесок при упис на дете. 

Градинката има добра соработка со пунктот за имунизација и истата е по потреба 

на установата.  

Во горе споменатите установи редовно се врши контрола од страна на санитарен и 

здравствен инспектор, како и лекари од ЦЈЗ и редовно се добиваат извештаи за 

извршените контроли. Редовно и навремено се вршат здравствени прегледи на 

вработените. 

 

Финансиски средства за дел од овие активности се обезбедуваат од буџетот на 

установите а за дел од активностите не се потребни финансиски средства.  

 

3.4. Обезбедување на превентивно – промотивни активности за унапредувањето на 

здравјето на населението 

 

ЦЕЛ 

 

●Промоција на здравјето и превенција од заразни болести преку здравствена 

едукација на учениците во основните училишта на територијата на општината. 

●Унапредување на здравјето и заштита на локалното население од ХИВ инфекција 

преку подигање на свеста, формално и неформално образование, превенција и рано 

откривање. 

 

За спроведување на оваа мерка потребно е да се превземат следните активности: 

✓ Здравствена едукација.  

✓Стекнување на позитивни навики и обичаи во врска со чување и унапредување на 

здравјето.  

✓Промоција на здравјето и превенција од заразни болести, каде учество ќе земат 

Единиците на локална самоуправа, Јавната здравствена установа, Центар за јавно здравје, 

месни заедници, основни училишта и невладини организации.  

 ✓ Во  2020 година, советодавни и едукативни предавања во училиштата ќе се вршат и 

на други теми, согласно со потребите и можностите во соработка со ЈЗУ Здравствен дом – 

Македонски Брод и ЦЗЈ – Прилеп. 

Финансиски средства за реализација на оваа цел не се потребни. 

 

3.5.Вршење на превентивна дезинфекција, дезинсекција и дератизација и други 

хигиенско – технички мерки на јавни објекти, предучилишни и училишни установи, 

населени места и јавни површини 

 

ЦЕЛ 

 

Спречување на појава на штетници кои предизвикуваат или се носители на зарази. 

 

Законот за заштита на населението од заразни болести пропишува превентивна 

дезинфекција, дезинсекција и дератизацја во здравствени, училишни, предучилишни и 

социјални установи, канализации, депонии и друго. Спроведувањето на ДДД во 

установите и другите јавни објекти ќе се врши врз основа на побарувања или склучени 

договори помеѓу ЈЗУ и ЦЈЗ Прилеп. 

 

Препорака за превентивна дезинфекција, дезинсекција и дератизација би била 

вршење на превентивна дезинсекција на критични точки  

Вкупната површина за ларвицидна дезинсекција е 3 ха. Предмет на третирање се 

блата и мочуришта како и водени засеци кои се образуваат по течението на река Треска во 

непосредна близина на градот. 

Адултицидната дезинсекција ќе се спроведе во следните населени места: Реон 

Расадник, Требински пат, Базент, Фудбалско игралиште, пат за Кичево до с.Латово, Горни 

лозја, делови од градот Македонски Брод, пат за Самоков до мотел Пешна , Емо  колектор, 

Лилјачко долче, Вител. 

 

Ларвицидната дезинсекција ќе се изведува од месец април па се до месец 

септември според претходно утврдена динамика во зависност од степенот на 

инфестираност на комарци. 

 

Адултицидна дезинсекција ќе се изведува во неколку наврати во месеците мај, 

јуни, јули и август, според тековен оперативен план. 

 

Дератизацијата се врши со поставување на мамци во отворите од шахтите на 

постоечката канализациска мрежа, а ќе бидат опфатени и отворите што служат за   

собирање на атмосферска вода. Вкупниот број на опфатени шахти изнесува 150. 

Финансиски средства за извршување на дезинфекцијата, дезинсекцијата и 

дератизацијата ќе се обезбедат од Буџетот на Општина Македонски Брод. 

  4. ПРЕОДНИ И ЗАВРШНИ ОДРЕДБИ 

 

 Со денот на влегувањето во сила на оваа програма престанува да важи Програмата 

за спроведување на општи мерки за заштита на населението од заразни болести на 

подрачјето на Општина Македонски Брод за 2020 („Службен гласник на Општина 

Македонски Брод“ бр.13/2019). 

 

Програмата влегува во сила со денот на објавувањето во „Службен гласник на 

Општина Македонски Брод“. 

 

 

 

 

 

 

 

 

 

 

 

 

 

 Бр. 18 –  277 /5                                              Совет на Општина Македонски Брод 

 30.03.2020 година                              Претседател,                                                             

                         Бране Јованоски с.р.                      

Врз основа на член 50, став 1, точка 3 од Законот за локална самоуправа („Службен 

весник на РМ“ бр.5/02) и член 37 став 1 од Статутот на Општина Македонски Брод („Службен 

гласник на Општина Македонски Брод“ бр.2/03, 1/06, 1/11, 11/14, 1/15 и 4/17 – пречистен текст), 

Градоначалникот на Општина Македонски Брод донесува 

 

 

 

З А К Л У Ч О К 

за објавување на Програмата за спроведување на општи мерки за заштита на 

населението од заразни болести во 2020 година  

 

 

 Се објавува Програмата за спроведување на општи мерки за заштита на населението од 

заразни болести во 2020 година, што Советот на Општина Македонски Брод ја донесе на 34- 

седница одржана на ден 30.03.2020 година. 

 

 

 

Бр. 08 – 277/ 6 

02.04.2020 година 

                Општина Македонски Брод  

                     Градоначалник 

                Живко Силјаноски с.р. 

